
	 Շարքային կազմի պարտադիր զինվորական ծառայության 2019 թվականի ձմեռային զորակոչ հայտարարելու եվ զորացրում  կատարելու մասին ՀՀ կառավարության որոշման նախագծի 1-ին կետում նշված է «1. Հայտարարել 2019 թվականի հոկտեմբեր - 2020 թվականի հունվար ամիսներին Հայաստանի Հանրա-պետության արական սեռի այն քաղաքացիների շարքային կազմի պարտադիր զինվորական և այլընտրանքային ծառայությունների ձմեռային զորակոչը (այսուհետ՝ 2019 թվականի ձմեռային զորակոչ), որոնց 18 տարին լրանում է մինչև 2019 թվականի  դեկտեմբերի 31-ը ներառյալ,  ինչպես նաև այն քաղաքացիների, որոնց շարքային կազմի պարտադիր զինվորական ծառայության զորակոչից նախկինում տրված տարկետումը դադարում է մինչև 2019 թվականի դեկտեմբերի 31-ը ներառյալ:»: Ստացվում է, որ 2019 թվականի ձմեռային զորակոչին ենթակա են զորակոչման   արական սեռի այն քաղաքացիները ՝  1-ին ում (ոչ թե որոնց) 18 տարին լրանում է մինչև 2019 թվականի  դեկտեմբերի 31-ը ներառյալ, 2-րդ ում շարքային կազմի պարտադիր զինվորական ծառայության զորակոչից նախկինում տրված տարկետումը դադարում է մինչև 2019 թվականի դեկտեմբերի 31-ը ներառյալ: Կարծում եմ այս կարգավորումը թերի է, քանի որ այս պարագայում 2019 թվականի ձմեռային զորակոչին զորակոչվելու պարտականություն չեն ունենա այն քաղաքացիները՝ 1-ին ում առողջական վիճակի վերաբերյալ նախորդ զորակոչի ընթացքում եզրակացություն (որոշում) չի կայացվել բժշկական հետազոտությունները չավարտվելու պատճառով, 2-րդ ովքեր առանց տարկետում ունենալու հրաժարվել են մեկնել զինվորական ծառայության, 3-րդ ովքեր 18-ին լրանալուց հետո ձեռք են բերել ՀՀ քաղաքացիություն և այլ պետությունում չեն անցել զինվորական ծառայության,  4-րդ ովքեր դադարեցրել են պայմանագրային զինվորական ծառայությունը և ունեն պարտադիր զինվորական ծառայության չծառայած ժամկետ 5-րդ ում նկատմամբ դադարեցվել է քրեական հետապնդումը կամ ովքեր մինչև երեք տարի ժամկետով պատիժ են կրել ազատազրկման ձևով:   Ուստի առաջարկում նախագծի առաջին հոդվածը սահմանել այնպես, որ նված հինգ կատեգորիայի քաղաքացիները նույնպես ենթակա լինեն զորակոչի: Օրինակ՝ «ինչպես նաև այն» բառերից հետո ավելացնել «քաղաքացիները, ովքեր «Զինվորական ծառայության և զինծառայողի կարգավիճակի մասին» ՀՀ օրենքով սահմանված կարգով ենթակա են զորակոչման:»:  Իսկ «քաղաքացիների, որոնց շարքային կազմի պարտադիր զինվորական ծառայության զորակոչից նախկինում տրված տարկետումը դադարում է մինչև 2019 թվականի դեկտեմբերի 31-ը ներառյալ:»: բառերը հանել:
	 Առաջարկությունը հասկանալի է, սակայն առաջարկվող բոլոր դեպքերի նշման անհրաժեշտու​թյունը բացակայում է:
	 Կատարվել է փոփոխու​թյուն, <<լրանում է>> բառերը փոխարինվել են <<լրացել է>> բառերով:


